
ՊԵՏԱԿԱՆ ՄԱՍՆԱԿՑՈՒԹՅԱՄԲ ՄԻ ՇԱՐՔ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐՈՒՄ ԻՐԱԿԱՆԱՑՎԱԾ ԱՇԽԱՏԱՆՔՆԵՐԻ ԱՐԴՅՈՒՆՔՆԵՐԸ ՈՐՊԵՍ ՊԵՏԱԿԱՆ ՇՆՈՐՀ ՏՐԱՄԱԴՐԵԼՈՒ ՄԱՍԻՆ
-------------------------------------------------------------------------------------
 
Ղեկավարվելով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջներով` Հայաստանի Հանրապետության կառավարությունը որոշում է.
1. 2013-2016 թվականներին հատուկ գիտահետազոտական և փորձակոնստրուկտորական աշխատանքների պետական պատվերների շրջանակներում պետական մասնակցությամբ «Պատնեշ», «Երևանի մաթեմատիկական մեքենաների գործարան» փակ բաժնետիրական և «Չարենցավանի հաստոցաշինական գործարան» բաց բաժնետիրական ընկերություններում իրականացված աշխատանքների արդյունքները, համաձայն հավելվածի (գաղտնի), տրամադրել որպես պետական շնորհ: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՎԱՐՉԱՊԵՏ




 Կ.ԿԱՐԱՊԵՏՅԱՆ

Տեղեկանք
« ՊԵՏԱԿԱՆ ՄԱՍՆԱԿՑՈՒԹՅԱՄԲ ՄԻ ՇԱՐՔ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐՈՒՄ ԻՐԱԿԱՆԱՑՎԱԾ ԱՇԽԱՏԱՆՔՆԵՐԻ ԱՐԴՅՈՒՆՔՆԵՐԸ ՈՐՊԵՍ ՊԵՏԱԿԱՆ ՇՆՈՐՀ ՏՐԱՄԱԴՐԵԼՈՒ ՄԱՍԻՆ»  Հայաստանի Հանրապետության կառավարության որոշման նախագծի ընդունման հիմնավորման մասին
        1.Իրավական ակտի ընդունման անհրաժեշտությունը (նպատակը).

Որոշման նախագծի ընդունման հիմք  է հանդիսանում
ՀՀ կառավարության 2010 թվականի մարտի 11-ի թիվ 235-Ն որոշմամբ հաստատված՝ «Պետական շնորհների հաշվառում և պետական օգնության բացահայտում» Հայաստանի Հանրապետության հաշվապահական հաշվառման միջազգային ստանդարտի 3-րդ և 23-րդ կետերի դրույթները, որով կարգավորվում է պետական շնորհների բացահայտման գործընթացները: 
2. Կարգավորման հարաբերությունների  ներկա  
վիճակը և առկա խնդիրները
«Պատնեշ», «Երևանի մաթեմատիկական մեքենաների գործարան» փակ բաժնետիրական և «Չարենցավանի հաստոցաշինական գործարան» բաց բաժնետիրական ընկերություններում 2013-2016թթ. ՀՀ ՊՆ կարիքների համար պետական պատվերների շրջանակներում իրականացվել են մի շարք աշխատանքներ: ՀՀ օրենսդրության (մասնավորապես` ՀՀ քաղաքացիական օրենսգրքի 700 հոդվածի պահանջները) և պայմանագրերի համաձայն, այդ աշխատանքների արդյունքները հանձնվել են Պատվիրատուին և ենթակա են տնօրինման և պահպանման նրա կողմից:

Մյուս կողմից, կատարված աշխատանքների արդյունքներն անբաժանելի են ընկե​րության սեփականություն հանդիսացող շենքերից և շինություններից:

Ստեղծված իրավիճակում աշխատանքների արդյունքներն իրացումից (հանձնում-ընդունումից) հետո ֆիզիկապես գտնվում են ընկերությունում, սակայն չունեն համապատասխան հիմքեր դրանց հաշվառումը և պահպանումն իրականացնելու համար:

3. Առկա խնդիրների ակնկալվող լուծումները 

Նկատառելով ընկերությունների ռազմավարական ուղղվածությունն ու զորահավաքային գործընթացում ներգրավածությունը, ինչպես նաև վերը նշված խնդիրը կարգավորելու համար նպատակահարմար է աշխատանք​ների արդյունքները ճանաչել որպես ոչ դրամային պետական շնորհ: 
4. Իրավական ակտի ընդունման դեպքում ակնկալվող արդյունքը
Որոշման նախագծի ընդունումը թույլ կտա ապահովել ընկերությունների բնականոն գործունեությունը, ինչպես նաև կստեղծի իրավական հիմք աշխատանքների արդյունքների համապատասխան հաշվառումը և գույքի պահպանման հոկսերը իրականացնելու համար:
5.Նախագծի մշակման գործընթացում ներգրավված ինստիտուտները, անձիք

Որոշման նախագիծը մշակվել է Հայաստանի Հանրապետության պաշտպանության նախարարության կողմից:

Տեղեկանք
« ՊԵՏԱԿԱՆ ՄԱՍՆԱԿՑՈՒԹՅԱՄԲ ՄԻ ՇԱՐՔ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐՈՒՄ ԻՐԱԿԱՆԱՑՎԱԾ ԱՇԽԱՏԱՆՔՆԵՐԻ ԱՐԴՅՈՒՆՔՆԵՐԸ ՈՐՊԵՍ ՊԵՏԱԿԱՆ ՇՆՈՐՀ ՏՐԱՄԱԴՐԵԼՈՒ ՄԱՍԻՆ» Հայաստանի Հանրապետության կառավարության որոշման նախագծի ընդունելուց հետո  իրավական այլ ակտերում փոփոխություններ կատարելու մասին
«Մի շարք պետական մասնակցությամբ բաժնետիրական ընկերություններին պետական շնորհներ տրամադրելու մասին» Հայաստանի Հանրապետության կառավարության որոշման նախագիծն ընդունելու առնչությամբ Հայաստանի Հանրապետության իրավական այլ ակտերում փոփո​խու​թյուններ չեն կատարվելու:
Միջազգային պայմանագրերով ստանձնած պարտավորությունների հետ հա​մապատասխանությունը 

 Համապատասխանում  է:

Տեղեկանք
« ՊԵՏԱԿԱՆ ՄԱՍՆԱԿՑՈՒԹՅԱՄԲ ՄԻ ՇԱՐՔ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐՈՒՄ ԻՐԱԿԱՆԱՑՎԱԾ ԱՇԽԱՏԱՆՔՆԵՐԻ ԱՐԴՅՈՒՆՔՆԵՐԸ ՈՐՊԵՍ ՊԵՏԱԿԱՆ ՇՆՈՐՀ ՏՐԱՄԱԴՐԵԼՈՒ ՄԱՍԻՆ» Հայաստանի Հանրապետության կառավարության որոշման նախագիծն ընդունելուց հետո լրացուցիչ ֆինանսական միջոցների և պետական բյուջեի եկամուտներում ու ծախսերում  փոփոխություններ կատարելու մասին
«Մի շարք պետական մասնակցությամբ բաժնետիրական ընկերություններին պետական շնորհներ տրամադրելու մասին»  Հայաստանի Հանրապետության կառավարության որոշ​ման նախագիծն ընդունելուց հետո լրացուցիչ ֆինանսական միջոցներ չեն պահանջվելու և 2016թ. Հայաստանի Հանրապետության պետական բյուջեի եկա​մուտներում ու ծախսերում  փո​փո​​խություն​ներ  չեն  կատարվելու:
